
«Mam mii gomde, t'a sã n yεεl-a, Wẽnd na n sεεsa
sẽn be ne-a wã, a sã n yeele: m kot gũudum ne

Wẽnde, n yi a sʋɩɩtãana, Wẽnd loogda ne bũmb ninga
sẽn be ne-a wã

Yii a Sʋlaymaan ɭbn Sʋrad nengẽ, (Wẽnd yard be a yĩnga) a yeelame: Mam rag n zĩi
Nabiyaamã nengẽ (Wẽnd pʋʋsg la A tɩlgr be a yĩngɑ) tɩ raop a yiib tʋʋd taaba, tɩ b yiibã

yembr nengã mooge, t'a koko gĩinã yiki, tɩ Nabiyaamã (Wẽnd pʋʋsg la A tɩlgr be a yĩngɑ)
yeele: «Mam mii gomde, t'a sã n yεεl-a, Wẽnd na n sεεsa sẽn be ne-a wã, a sã n yeele:

m kot gũudum ne Wẽnde, n yi a sʋɩɩtãana, Wẽnd loogda ne bũmb ninga sẽn be ne-a wã»
Tɩ b yeel raoã tɩ Nabiyaamã (Wẽnd pʋʋsg la A tɩlgr be a yĩngɑ) yeelame: «kos gũudum

ne Wẽnde n yi a sʋɩɩtãana», la a yeel yã: rẽ yĩnga gẽemd n tar maam laa?
[Naṣʋn Ṣahɩɩhʋn (Gom-sikdem sẽn manege)] [B zemsa taab a zugu (A Al-Bʋẖaariy la a Muslim n reeg-a)]

Raop a yiib n tʋ taaba la b paoog taaba Nabiyaamã (Wẽnd pʋʋsg la A tɩlgr be a yĩngɑ) taoore,
la b yiibã yembre nengã moogame tɩ gĩin nins sẽn be a yublẽ wã wɩke. Tɩ Nabiyaamã (Wẽnd
pʋʋsg la A tɩlgr be a yĩngɑ) yeele: mam mii gomde, a sã n yeel-a gẽegã na loog n bas-a, a sã
n yeele: m kota Wẽnd n yi a sʋɩɩtãanã b sẽn lob n zãag yolsgã. Tɩ b yeel-a tɩ Nabiyaamã
(Wẽnd pʋʋsg la A tɩlgr be a yĩngɑ) yeelame: kos gũudum ne Wẽnde, n yi a sʋɩɩtãana. La raoã
yeel yã: mam yaa gãeeng laa?! Rẽnd yẽ rag n tẽedame tɩ ned ka kot gũudum sã n ka
gãeems sẽn be ne a soab ye.

